
JAWABIN SHUGABA GAME DA GABAS TA TSAKIYA DA AREWACIN
AFRIKA

Gwamnatin Amirka, a Birnin Washington, D.C.

SHUGABA: Na gode. Na gode. (aka rude da tafi) Na gode Kwarai da gaske. Na
gode. Don Allah ku zauna. Na gode Kwarai da gaske. Ina so in fara miKa godiyata
ga Hillary Clinton, wadda ta yi yawace-yawace, masu yawa, a cikin watanni shida
da suka wuce, wanda ba Karamin aiki ba ne, watau kusan mil miliyan daya a jirgin
sama. (aka bushe da dariya) A kullum ni kan amince da abinda Hillary ke yi, kuma
na yi imanin cewa, a Karshe, da wuya a samu KwaKKwarar sakatariyar gwamnati,
irin ta, a tarihin Kasarmu

Gwamnatin Kasar Amirka ce ta fi dacewa, wajen bude sabon shafin harkokin
diflomasiyyar Amirkawa. A cikin watannin shida, mun gane wa idanunmu irin
canjin dake faruwa a Gabas ta Tsakiya da Arewacin Afrika. Taki zuwa taKi, gari
zuwa gari, Kasa zuwa Kasa, mutane sun yi bore inda suke bukatar da a ba su
‘yancin. Shugabanni biyu sun sauka daga mulki. Kuma akwai sauran da za su biyo
baya. Duk da yake kuma wadannan Kasashen suna nesa da mu ne, mun san cewa
makomarmu ta ta’allaka da wannan yankin, ko dai ta fannin harkokin tattalin arziki
da tsaro, ko kuma ta tarihi da abinda muke bautawa.

Yau, ina so ne, in yi magana game da wannan canjin, irin rundunar da ta kawo shi
da kuma irin yadda za mu fuskanci al’amarin, a cikin hanyoyin da za su ciyar da
mutuncinmu da kuma tsaron rayuwarmu, gaba.

Yanzu, tuni, mun kammala al’amurra, na sake fasalin harkokin Kasashen wajenmu,
wanda muka shafe fiye da shekaru goma muna gudanarwa, dangane da yake-yaKe
biyu, da suka wahalar da mu. Bayan mun shafe shekaru muna yaKi a Kasar Iraq,
mun maido sojojin Amirka har dubu 100, mun kuma kawo Karshen fadace-fadacen
da muke yi, a can. A Kasar Afghanistan, mun karya lagon ‘yan Taliban, a kuma
watan Yuli mai zuwa, za mu fara maido da sojojinmu gida, mu ci gaba da mika wa



Kasar ta Afghanistan jagoranci. Bayan shekarun da muka yi, muna yaKar Kungiyar
al Qaeda da ‘yan kanzaginta, mun ci dunun Kungiyar ta al Qaeda, inda muka kashe
shugabanta, Osama bin Laden.

Bin Laden bai yi mutuwar shahada ba. Ya kashe jama’a, da dama, ya kuma
haddasa gaba, inda ya dage a kan cewa ya kamata Musulmi su dauki makamai, don
yaKar Kasashen Turai, wannan kuma tashin hankalin ga mata da maza da Kananan
yara, wai shine hanyar kawo canji. Ya yi watsi da harkokin demokradiyya da
‘yancin Musulmai, don son zuciyarsa game da tsatstsauran ra’ayi, da manufarsa ta
barna, amma ba abinda zai iya ginawa ba.

Bin Laden da tunaninsa na kisan gilla, ya janyo hankalin wadansu ‘yan
kanzaginsa. Amma, ko a bayan ransa, Kungiyar al Qaeda ba ta wani mutunci,
domin dimbin mafi yawan mutanen da suka ga irin yadda aka rika yi wa bayin
Allah kisan gilla, ba su share ma su hawaye, a rayuwarsu ba. Daga lokacin da
muka gano manufar bin Laden, sai mafi yawan yankuna suka fara ganin Karshen
aniyar Kungiyar al Qaeda, kuma jama’ar Gabas ta Tsakiya da Arewacin Afrika ska
fara nemar wa kawunansu makoka.

Wannan labarin, game da yunKurin, ya faro ne, watanni shida da suka wuce, daga
Kasar Tunisia. Ranar 17 ga watan Disamba, wani matashi, dan koli, mai suna
Mohammed Bouazizi, ya gaji da irin yadda ‘yan sanda ke Kwace ma sa haja.
Wannan kuma ba sabon abu ba ne. Irin wulakancin da ake yi ke nan, a kullum, a
sassa da dama, na duniya, wadanda suka shafi baKar azabar da gwamnatoci ke yi
wa jama’arsu. Sai kuma a wannan lokacin, irin wannan al’amarin ya taba faruwa.
Bayan da jami’an suka yi kunnen uwar shegu da kukan da ya yi ma su, sai wannan
matashin, wanda bai taba tsoma baki, a harkokin siyasa ba, ya tafi gaban ofishin
gwamnatin, dake lardi, ya bulbula wa kansa fetur, ya banka wa kansa wuta.

Akwai lokutta da dama, a tarihi, da wani mutum, daya, ke kwanto kurar canji,
domin irin abinda zai yi, na da nasaba da tarin rashin walwalar dake ta haddabar
jama’a, shekara da shekaru. A Kasar Amirka, zan iya tunawa da irin boren da
wadansu ‘yan yankin Boston suka yi, inda suka Kin biyan haraji ga sarki, ko kuma
kare mutuncin da Rosa Parks ta yi, sa’ad da ta yi ta-maza, ta Ki bai wa farar fata
kujera, ya zauna, a motar safa. Haka kuma ya faru, a Kasar ta Tunisia, inda wannan
dan kolin ya yi Kunar bakin wake, dangane da irin mawuyacin halin da daukacin
jama’ar Kasar suke ciki. Daruruwan masu zanga-zanga suka abka kan hanyoyi, sai
kuma dubbansu. Duk da kulake da harsasan da aka fuskance su da su, suka Ki
komawa gidajensu, kwana da kwanaki, mako bisa mako, har sai da mai baKin
mulkin nan, na fiye da shekaru 20, ya sauka daga kan mulki.



Labarin irin wannan juyin juya hali da kuma sauran wadanda suka biyo baya, ba
abin mamaki ba ne. Kasashen Gabas ta Tsakiya da Arewacin Afrika sun dade da
samun ‘yancin kai, amma, a wurare da dama, mutanensu ba su samu ba. A kuma
Kasashe da dama, an dabaibaye harkokin mulki ne, a hannun wadansu ‘yan tsiraru.
A kuma Kasashe da dama, kowane mutum, tamkar dai wannan matashin, dan koli,
babu inda zai kai kukansa. Babu shari’ar adalcin da za ta saurari Kararsa, babu wata
kafar watsa labarun da za ta taimaka ma sa, babu wata jam’iyyar siyasa, mai
mutunci da za ta wakilci ra’ayinsa, babu kuma zaben gaskiya da adalcin da za a
zabar ma sa shugaba.

Wannan rashin damar yunKurawa, inda mutum zai sarrafa rayuwarsa, yadda yake
so, haka ma tattalin arzikin yankin yake. Hakika, Allah ya albarkaci wadansu
Kasashen da arzikin man fetur a gas, kuma wannan shine wadatarsu. Amma, a
harkokin tattalin arzikin duniyar da muka sani, da kuma KirKire-KirKire, babu ta
yadda za a samar da wani ci gaban dabaru, kai-tsaye, game da abinda ke fitowa
daga KarKashin Kasa. Haka kuma, jama’a ba za kai ga gaci ba, idan har sai sun
bayar da cin hanci, za su gudanar da harkokin kasuwanci.

A sakamakon irin wannan Kalubala, shugabanni da dama, a yankin, sun yi KoKarin
kai koke-koken jama’arsu wadansu wurare. An zargi Kasashen Turai da laifin duk
wani rauni, bayan kamar shekaru 50 da kawo Karshen mulkin danniya. Sai kuma
tsangwama ga Kasar Israel ta zama wani tafarki, daya, na bayyana ra’ayin siyasa.
Sai aka riKa yin amfani da rarrabuwar kawunan kabilu, da kabilanci da Kungiyoyin
addinai, wajen maKale wa mulki, ko Kwace shi daga hannun wani.

Amma, irin abubuwan da suka faru, a cikin watanni shidan da suka wuce, ya nuna
ma na cewa, dabarun mulkin danniya da dabarun rarraba kawuna, ba su da sauran
tasiri. Gidajen telebijin, na tauraruwar dan adam, da shafukan yanar-gizo, na bayar
da kafar karade duniya, duniyar dake da abubuwan mamaki, irin Kasashen India da
Indonesia da kuma Brazil. Tarhon tafi-da-gidanka, da kafofin yanar-gizo, na sa
matasa yin huldodi da kafa Kungiyoyin da ba taba tsammani ba. Wannan kuma
shine ya kawo canji, a wannan Karnin, da kuma irin yanda kiraye-kiraye ke nuna
cewa, babu wanda zai iya hana kawo canji.

A Birnin AlKahira, mun ji inda wata matashiya ta ce, “kamar yau na fara shaKar
iska, mai dadi, a rayuwata.”

A Birnin Sanaa, mun ji inda wani dalibi ya yi kirarin cewa, “komin dare, gari zai
waye.”

A Birnin Benghazi, mun ji inda wani injiniya ya ce, “muryarmu ta bude. Wani abin
da babu iya fassara shi.”



A Birnin Damascus, mun ji inda wani matashi ya ce, “yanzu muna iya yin shewar
cewa muna da mutunci.”

Irin wadannan maganganu, su suka rakade yankin. Kuma, a cikin ruwan sanyi,
jama’ar yankin sun samu galaba, a cikin watanni shida, fiye da abinda ‘yan ta’adda
suka kasa kammalawa, a shekaru da dama.

Dama, irin wannan gagarumin canjin ba ya zuwa cikin sauki. A Kuruciyarmu da
shekarunmu, labarun tsawon awowi 24, da magana da juna, ya sa jama’ar yankin
sun sake wa kawunansu fasali, a cikin ‘yan makonni. Amma, za a share shekaru,
kafin a daina wannan labarin. Nan gaba kuma, za a sha zuma, wata rana kuma a
sha madaci. A wadansu wuraren canjin zai zo da sauri, a wadansu kuma, sai a
hankali. Kamar kuma yadda muka gan irin yadda aka yi ta ruguguwar neman
mulki, wata rana sai labari.

Yanzu abinda ya rage ma na, shine irin rawar da Kasar Amirka za ta taka, ganin iri
abubuwan da suka faru. Shekaru, da dama, Kasar Amirka ke fafitikar neman ganin
biyan bukatun wannan yanakin, ta hanyar Kalubalantar ta’addanci da dakatar da
yawaita Kera makaman nukiliya; da aiwatar da ‘yancin gudanar da harkokin
kasuwanci da kiyaye harkokin tsaro a yankin; da kuma goyon bayan harkoin tsaron
Kasar Israel da neman zaman lafiya tsakanin Larabawa da Yahudawa.

Za mu ci gaba da aiwatar da wadannan abubuwan, bisa ga KwakKwaran imanin
ganin bukatun Kasar Amirka ba su tozarta kowa ba, sai don sun zama dole gare su.
Mun yi imanin ba wata ribar da za a samu, dangane da gasar Kera makaman
nukiliya a yankin, ko kuma hare-haren rashin imani, na Kungiyar Qaeda. Mun yi
imani, jama’a, a ko’ina, za su ga irin yadda tattalin arziki ya tabarbare, saboda
Karancin makamashi. Kamar irin yadda muka yi, a YaKin Kogin Fasha, ba za mu
sake amincewa da tashe-tashen hankulan da suka rika faruwa ba, a kan iyakoki,
kuma za mu kadaice duk wani alkawarinmu, ga abokanmu da aminanmu.

Amma, dole, mu amince da dabaru nema wa kawunanmu bukatun da, ba cikinmu,
kadai, za mu cika ba, ko mu bar wani ya fadi ra’ayinsa. Dama, daga inda talaka ya
kasa fadar ra’ayinsa, game da wani gagarumin burin, to, sai zunden cewa Kasar
Amirka tana neman biya wa kanta bukatu ne, duk shekarun nan. To, wannan zargin
yana da harshen damo ne, don Amirkawa sun saba da shan dafi da kurari da hare-
haren ‘yan ta’addar da ya kashe dubban jama’armu, wanda kuma bai da wata
nasarar da zai canja manufar dake tsakanin Amirka da daular Larabawa.

Wannan kuma ya sa, a cikin shekaru biyu da suka wuce, na fara fadada
ayyukanmu, a jawabin da na yi, a Birnin AlKahira, dangane da bukatunmu da
kuma mutuncinmu. Na yi imani, a lokacin, kuma ina kan haka cewa, ba zaman



lafiyar yankin, kadai, muka damu da shi ba, har da yunKurin kowane mahaluki.
Al’amarin yana da tangarda. Jama’ar dake zaune cikin firgici da mulkin danniya,
ba za su taba tunanin zaman lafiya ba, sai dai su zauna, a cikin masakin da zai
bare.

Yau, muna fuskantar wata dama. Mun kuma samu damar da ta nuna cewa Kasar
Amirka na mutunta har dan kolin dake Kasar Tunisia, fiye da tsabagen baKin
mulkin dan kama-karya. Babu wani shakkun cewa Kasar Amirka ta amince da
wannan canjin da tabbatar da muhimmancin yunKuri da bayar da dama. Hakka,
akwai haske game da wannan albishir. Amma, bayan wadansu shekarun da muka
rika yin haKuri da abubuwan dake faruwa a wannan yankin, yanzu muna da damar
da za mu dumfari al’amurran duniya, yadda suka zo.

Haka kuma yadda muke yi, dole mu ci gaba da Kara tausayawa. Ba Kasar Amirka a
ce, ta ce wa jama’a su fito, a titunan biranen Tunis da AlKahira, mutanen ne da
kansu, suka Kaddamar da wannan bore, kuma, dole, mutanen ne, da kansu, za su
san sauran abinda za su yi.

Ba duk Kasa ba ce, ke koyi da irin mulkin demokradiyyarmu, kuma za a samu
lokacin da, ‘yan Kananan bukatunmu ba su daidai da na su ba, dangane da irin
dogon tunanin da muke yi wa yankin. Amma, za mu iya, kuma za mu yi, mu kuma
fadi albarkacin bakinmu, na tabbatar da manufofin da za su yi jagorancin fahimtar
irin abubuwan da suka faru, cikin watanni shida da suka wuce, kamar:

Irin yadda Kasar Amirka ta Ki amincewa da yin amfani da tashin hankali da mulkin
danniya, ga mutanen yankin. (aka runtume da tafi)

Kasar Amirka na goyon bayan al’amurran da suka shafi ‘yanci a duniya. Wannan
‘yancin kuma ya hada har da na fadar albarkacin baki, da ‘yancin gudanar da
zanga-zangar lumana, da ‘yancin gudanar da addini, da rashin bambanci tsakanin
mace da namiji, a KarKashin kowace irin doka, a kuma yancin zabar
shugabanninku, ya Allah a Birnin Baghdad ne, ko na Damascus, ko Sanaa ko kuma
Tehran.

Kuma muna goyon yanan sake fasalin harkokin siyasa da tattalin arziki, a
yankunan Gabas ta Tsakiya da Arewacin Afrika, da zai biya bukatun talakan dake
dukan fadin yankin.

Irin goyon bayan da muke yi wa wadannan manufofin, ba shi da na biyu. Yau
kuma, ina son in fayyace cewa, wannan shine abinda za mu fi bai wa
muhimmancin ganin ya tabbata, kuma koya ya goyi bayan dukan harkokin
diflomasiyya da tattalin arziki da kuma duk wadansu manufofin da muke da su.



Kai bari ma, in fede biri har wutsiya. Na farko, manufar Amirka ne, da ta inganta
kawo canji, a dukan yankin, ta kuma goyi bayan shimfida mulkin demokradiyya.
Annan KoKarin ya fara a Kasashen Masar da Tunisia, inda al’amarin ya yi Kamari,
domin guguwar mulkin demokradiyyar ta faro ne daga Kasar Tunisia, sai kuma
Kasar Masar, wadda abokiyarmu ce, ta tsawon lokaci, kuma Kasar da ta fi kowace
girma, a Kasashen Larabawa. Dukan Kasashen na iya yin abin koyi, ta hanyar
gudanar da zabubbukan gaskiya da adalci, da gina Kwararan Kungiyoyi, da yin
gaskiya, wajen kashe kudaden jama’a da kuma kafa manyan turakun mulkin
demokradiyya da shugabancin adalci a yankin. Amma, dole irin goyon da za mu
bayar, ya kai ga sauran Kasashen da har yanzu ba a canja harkokin mulkin ba.

Abin takaici, a Kasashe da dama, irin wadannan kiraye-kirayen sun yi kicibis da
tashe-tashen hankula. Hujja, mafi Karfi, shine a Kasar Libya, inda Muammar
Qaddafi ya daura yaKi da talakawansa, inda ya yi alkwarin zai yi farautarsu,
tamkar beraye. Kamar yadda na ce, a duk lokacin da Kasar Amirka ta shiga sahun
rundunar taron dangi, ba za mu iya hana duk wani rashin adalcin da wata gwamnati
ke yi wa jama’arta ba, kuma an sha mu, mun warke, a Kasar Iraq, saboda irin asara
da wahalar da muka sha, wajen tilasta kawo canji, da Karfin tsiya, koda kuwa me
za a ce.

Amma, a Kasar Libya, mun yi hasashen irin wannan kisan gilar, kuma mun taKaita
wa kanmu, abinda za mu yi, mun kuma amsa kiran neman agajin jama’a. Da ba
don abinda muka yi ba, tare da abokanmu na rundunar NATO, da sauran
abokanmu, dake yankin, da an kashe dubbai. Da mun ga aya, a fili: ta yin amfani
da ikon da za a kashe dimbin jama’ar da ake so. Yanzu, Karyar Qaddafi ta Kare. Ba
shi da wani iko, a kan Kasarsa. ‘Yan adawa sun kafa adalar Majalisar RiKo, bisa
Ka’ida. Kuma da zarar Qaddafi ya bar karagar mulki, ko an tunbuke shi, to,
shekarun mulkin zalunci sun Kare, kuma za a iya kafa gwamnatin mulkin
demokradiyya, a Kasar ta Libya.

Yayinda Kasar Libya ke fama da mummunan tashin hankali, ba a Kasar ba ce,
kadai, inda shugabani ke amfani da zalunci, don dawwama, a kan karagar mulki. A
cikin ‘yan kwanakin nan, gwamnatin Kasar Syria ta dukufa wajen gisan gilla da
kame jama’ar Kasarta. Kasar Amirka ta tir da wadannan al’amurra, kuma tare da
hadin kan sauran Kasashen duniya, mun yunKura sanya wa gwamnatin Kasar ta
Syria takunkumi, ciki har da wanda na bayyana, jiya, a kan Shugaba Assad da na
zagaye da shi.

Jama’ar Kasar Syria sun nuna jaruntaka, wajen neman da a mayar da Kasarsu,
turbar demokradiyya. Shugaba Assad, yanzu bai da zabi. Ko dai ya shuganci
wannan miKa mulkin, ko ya bayar da wuri. Dole gwamnatin Kasar Syria ta daina
harbin masu zanga-zangar, ta bari, a yi boren cikin lumanaallow. Dole ta saki



fursunonin siyasa ta kuma bar kama mutane, ba gaira, babu dalili. Dole ta bar masu
kula da ‘yancin dan adam su shiga garuruwa, irin Dara’a; ta kuma fara tantaunawa,
don tabbatar da mika mulkin demokradiyya. Idan kuwa ba haka ba, to, Shugaba
Assad da gwamnatinsa za su ci gaba da fuskantar Kalubala daga cikin gida, kuma
duniya za ta Kaurace ma sa.

Ya zuwa yanzu, Kasar Syria na danyen ganye da Kasar Iran, inda take neman
shawarwari, a fannonin mulkin zalunci. Wannan kuma ya nuna munafincin
gwamnatin Kasar ta Iran, wadda ta nuna ‘yancin yin bore, amma a Kasashen Ketare,
amma take danne gudanar da shi, a gidanta. Mu tuna cewa, zanga-zangar lumana ta
farko da aka yi, a yankin, a titunan Birnin Tehran ne, inda gwamnati ta ci mutuncin
maza da mata, ta garkame jama’a, a kurkuku. Har yanzu muna jin harshe na tashi,
a birnin na Tehran. Muna kuma tuna irin yadda mata suka rika rasa rayukansu, a
tituna. Kuma za mu ci gaba da matsa lambar ganin an bai wa jama’ar na Kasar Iran
‘yancinsu, da kuma gwamnatin da ba za ta sosa ma su zuciya ba.

Yanzu, rashin goyon bayanmu ga rashin haKurin Kasar Iran da irin zaluncin da take
yi, kazalika da haramtaccen shirinta na, Kera nukiliya, da kuma goyon bayan
ta’addanci, ya fito fili. Amma, idan Kasar Amirka za ta yi dattaku, to, dole, mu
yarda cewa, wani lokacin abokanmu, dake yankin, ba su kawo daukin neman
canjin, watau canjin da muke ganin ya yi kama a tunaninmu, da na fayyace, a yau.
Wannan ya tabbata gaskiya a Kasar Yemen, inda Shugaba Saleh ya bukaci da ya
bayar da himmar miKa mulki. Haka kuma ya kasance, a Kasar Bahrain, a yau.

Kasar Bahrain abokiyarmu ce, da dadewa, kuma mun damu da harkokin tsaronta.
Mun amince cewa, Kasar Iran ta yi KoKarin samun garabasa daga tashin hankalin
da ake yi, a can, amma, gwamnatin Kasar Bahrain na da bukatunta, game da yin
amfani da dokoki.

Bugu da Kari, mun dage a kan bayyanawa, a asirce da kuma bayyane, cewa irin
yadda ake yawaita kamawa da yin amfani da Karfin Allah ya isa, na daga cikin
miyagun abubuwan da jama’ar Kasar ta Bahrain ke fama da shi, dangane da
‘yancin dan adam, a duniya, kuma ba za mu bari, kiran da ake yi, game da kawo
canjin ya tashi a tutar babu ba. Hanyar, mafi a’ala, ita ce gwamnati da ‘yan adawa
su fara tantaunawa, tsakaninsu. Ba kuma za a iya samun aiwatar da hakan ba,
yayinda wadansu ‘yan wani bangaren na cikin wakafi. (aka runtume da tafi) Dole,
gwamnatin da KirKiro wani yanayin da za tantaunar, kuma, dole, ‘yan adawar su
shiga, don nemar wa duk wani dan Kasar Bahrain makoma.

Hakika, daya daga cikin babban abinda muka koya, yanzu, shine rarrabuwar kan
mabiya addinai, wanda na iya kaiwa ga tashin hankali. A Kasar Iraq, mun hango
irin yadda kabilu, da dama, da addinai, da dama, za su iya kafa mulkin



demokradiyya. Jama’ar Kasar Iraq na Kyamar duk wani tashin hankalin siyasar da
zai kawo kafuwar mulkin demokradiyya, koda kuma za su dauki nauyin kare
kawunansu. Hakika, kamar a kowane mulkin demokradiyya, akan samu tangarda.
Amma, a Kasar Iraq, yana daga cikin abinda zai taka gagarumar rawa, a yankin,
idan aka samu dorewar zaman lafiya. Kumar, kamar yadda suke yi, za mu yi
alfaharin da tsaya ma su, a matsayin Kwararan abokai.

Don haka, a cikin watanni, masu zuwa, dole, Kasar Amirka ta yi amfani da
martabarta, don taimaka wa kawo canji a yankin. Duk da yake mun amince cewa,
kowace Kasa na da nata bambancin, to, dole mu fadi gaskiya game da manufofin
da muka yi imani da su, tare da abokanmu, haka kuma da maKiyanmu. Sakonmu
ba shi da wani rudami: Idan ka fuskanci hadarin dake tattare da kawo canji, to,
Kasar Amirka za ta taimake ka, yadda ya kamata.

Har ila yau, dole, mu ci gaba da KoKarin da muke yi, na fadada ayyukanmu, ba ga
masu hali kadai ba, har ga talakan dake iya nema wa kansa makoma, musamman
matasa. Za mu ci gaba da irin kyakkyawan aikin da na yi a Birnin AlKahira, na
gina hade kan ‘yan kasuwa da fadada harkokin ilmi, da hada dankon zumuncin
harkokin kimiyya da fasaha, da rigakafin cututtuka. A dukan fadin yankin, mun
Kudurta bayar da taimako ga Kungiyoyin jama’a, ciki har da wadanda gwamnati ba
ta amince da su ba, da wadanda ke fadar gaskiya, komai dacinta. Za mu kuma yi
amfani da fasahar hade su, da irin yadda za su rika sauraron juna, watau ra’ayoyin
jama’a.

A tahaKikanin gaskiya, ba a wajen zabe, kadai, ake fitar da cikakken canji ba.
Dangane da irin KoKarin da muke yi, dole, mu taimaka ga samun ‘yanci, komai
KanKantarsa, na fadar ra’ayi da samun bayanai. Za mu kuma taimaka, wajen bude
kafofin yanar-gizo, da ‘yancin manema labaru, na a saurare su, ya-Allah babbar
kafar watsa labarai ce, ko kuma, mahaya linzamin yanar-gizo. A wannan Karnin, na
21, harkokin watsa labaru, na da Karfi, da kuma tsage gaskiya, kuma duk wani
mutuncin gwamnati, ya ta’allaka ne ga fadakar da jama’arta.

Irin wadannan bayanai suna amfani, koda bai yi daidai da tunanin duniya ba. Bari
in fada da busa cewa, Kasar Amirka na mutunta ‘yancin kowane ra’ayi da bin
dokoki, cikin lumana, koda kuma ba mu amince da su ba. Kuma, a wani lokacin,
mukan Ki amince da su.

Muna begen hada hannu da duk wanda ya rungumi mulkin demokradiyya na
Kwarai. Abinda muke Kyama shine duk wani KoKarin da wata Kungiya za ta yi, na
hana wa wani ‘yancinsa, da kuma rike mulki ta hanyar zalunci, ko ya saba wa
jama’a. Mulkin na demokradiyya, ba ga wajen zabe ba, kadai, ya tsaya, har ma da



kafa cibiyoyin kamanta gaskiya wajen kashe kudaden jama’a da mutunta ‘yancin
‘yan tsiraru.

Irin wannan haKurin yana da muhimmanci, musamman idan ya shafi addini. A
Dandalin Tahrir, mun ji inda jama’ar Kasar Masar, daga kowane bangare ke
kururuwar cewa “Musulmi da Kiristoci duk daya ne.” Kasar Amirka a tsaye take,
don ganin irin haka ya dore, inda za a rika mutunta dukan addinai, a kuma cike
gibin da ka yi a tsakaninsu. A yankin da ya haifar da addinai har uku, rashin hakuri
yana faruwa ne, kadai, a sakamakon wuya da rashin ci gaba. Kuma muddin ana
son wannan canjin ya yi tasiri, a wannan marrar, to, dole Kiristocin Coptic su samu
damar da za su gudanar da addininsu, babu tsangwama, a Birnin na AlKahira,
kamar, yadda, dole, a bar wa mabiya darikar Shi’a masallatansu, a Kasar ta
Bahrain.

Irin abinda yake gaskiya ga ‘yan tsirarun mabiya wani addini, haka yake gaskiya,
idan aka tabo batun ‘yancin mata. Tarihi ya nuna cewa, Kasashe sun fi samun
wadata da zaman lafiya, a duk lokacin da aka taimaka wa mata. Don haka, za mu ci
gaba da matsa lambar ganin ana bai wa mata ‘yancin da suke da shi, a duniya,
tamkar yadda ake bai wa maza, ta hanyar mayar da hankali wajen taimaka ma su,
game da renon yara da haihuwa, da taimaka matan koyarwa ko kuma fara sana’o’1,
ko mara ma su bayan samun ‘yancinsu, na fadar albarkacin bakinsu, da kuma rike
muKamai. Wannan yankin ba zai kai ga samun biya bukata ba, sai idan har sakar
wa fiye da yawan jama’a, marar kai wa ga biyan bukatar. (aka runtume da tafi)

Yanzu kuma, ganin irin yadda ake samun canje-canjen inganta harkokin siyasa, da
irin yadda ake bunkasa ‘yancin dan adam, a yankin, KoKarinmu ba zai tsaya a nan
ba. Hanya ta biyu, da dole za kyautata taimakawa, ita ce ta kawo canjin ci gaba, a
yankin, ta hanyar bayar da himmar inganta harkokin ci gaban tattalin arzikin
Kasashen dake neman komawa tafarkin mulkin demokradiyya.

Asali ma, harkar siyasa, kadai, ba za ta sa jama’a su yi bore, a tituna ba. Abinda ya
fi damun jama’a, shine ta irin yadda za su sami abinda za su saka a maKoronsu da
iyalansu. Jama’ar yankin, da dama, kan wayi gari da wasi-wasi, maimakon abinda
za su yi a wannan ranar, mai yiwuwa su yi fatan samun sa’ar cewa al’amarin zai
canja. Jama’a, da dama, a dukan daukacin yankin, suna da KwakKwaran ilmi,
amma takurarren tattalin arziki kan sa ba su samun ayyukan yi. Akwai tunanin
masaniya game da harkokin kasuwanci, amma cin hanci da rashawa ke hana cin
gajiyar wannan tunanin.

Albarkar da har yanzu ba a cin gajiyarta, a yankin na Gabas ta Tsakiya da
Arewacin Afrika ita ce fasahar jama’a. A lokacin boren, na kwanan nan, munga
inda ana nuna basira, lokacin da jama’a suka yi amfani da na’urorin fasahar



zamani, don kidime duniya. Ba kuma wani dace ba ne, cewa daya daga cikin
shugabannin boren na Dandalin Tahrir, babban jami’i ne, na Kamfanin Yanar-
gizon Google. Ya kamata a san yadda za a ci gajiyar wannan al’amarin, a kowace
Kasa, domin ci gaban tattalin arzikinsu ya yi Karfin irin abubuwan da suka
Kaddamar a tituna. Tamkar kuma yadda yujin harkokin demokradiyya za su iya
tsokano rikici, saboda an hana wa wani mahaluki dama, haka duk wata nasarar da
za a samu a harkar da demokradiyya, ta dogara ne da irin yadda ci gaban harkoki
ya fadada, da kuma irin wadatar da ake samu.

Don haka, dangane da irin abubuwan da muka gani, a duniya, muna tunanin yana
da muhimmancin da mu mayar da hankali ga harkokin ciniki, ba bayar da taimako
kadai ba, ko zuba jarurruka, amma ba taimakon ba. Dole wannan nasarar ta zama
abin koyin da ‘yan kaka-gida za su kauce, su bayar da wuri, a yalwata harkokin
kasuwanci ga kowa, da kuma samar da ayyukan yi, ga matasa, a harkokin tattalin
arziki. Don haka, irin taimakon da Kasar Amirka ke bai wa harkokin mulkin
demokradiyya, sun ta’allaka ne, ga tabbatar da tsare mutuncin hada-hadar kudade
da inganta kawo canje-canje da hade kan kasuwanni, da kowane bangare na
tattalin arzikin duniya. Don haka, za mu fara da Kasashen Tunisia da Masar.

Na farko, mun roki Bankin Duniya da Asusun Lamuni na Duniya, da su gabatar da
want shiri, a taro na gaba, da Kungiyar Manyan Kasashen nan takwas, da ake kira
G8, za su yi, dangane da bukatun da ake da su, na daidaitawa da kuma Kawata
harkokin tattalin arzikin Kasashen Tunisia da Masar. Dole, mu taimaka, wajen
farfado da irin asarar da aka yi, a sakamakon wannan boren na demokradiyya, mu
kuma tallafa wa gwamnatin, ta yadda za su gudanar da zabe, a bana. Bugu da Kari,
za mu roKi sauran Kasashe da su taimaka wa Kasashen na Masar da Tunisia, wajen
ganin sun dan samu irin kudaden sa suke bukata.

Na biyu, ba mu son gwamnatin demokradiyyar Kasar Masar ta yi fama da turun
bashin dake damunta. Don haka, za mu lamunce wa Kasar ta Masar, bashin dolar
Amirka, miliyan dubu daya, mu kuma hada hannu da abokanmu dake Kasar ta
Masar, don zuba jarin dake Kara bunKasa ci gaba da harkokin kasuwanci. Za mu
taimaka wa Kasar ta Masar wajen ganin ta kutsa kai cikin kasuwanni, wajen yarje
ma ta, da ta ranto dolar Amirka miliyan dubu daya, da take bukata, don biyan
ayyukan kyautata jin dadin rayuwa da KirKiro da ayyukan yi. Kuma za mu taimaka
wa sabuwar gwamnatin demokradiyyar, wajen maido da Kaddarorin da aka sace.

Na uku, muna hulda da Majalisa, don KirKiro da Asusun Harkokin Kasuwancin da
za a zuba jarurruka a Kasashen na Tunisia da Masar. Dukan wadannan ayyukan, za
su kasance tamkar asusun da ya tallafa wa canje-canjen da aka samu, a Gabashin
Turai, lokacin da aka rushe Bangon Berlin. Kwannan nan kuma, Hukumar OPIC za
ta Kaddamar da damar samun dokar Amirka miliyan dubu biyu, don taimaka wa



kamfanoni, masu zaman kansu dake fadin yankin. Kuma za mu hada hannu da
abokanmu, don sake sake fasalin Bankin Farfadowa da Raya Kasashen Turai, don
ganin, shi ma, ya tallafa wa harkokin mika mulki da Kawata tattalin arzikin Gabas
ta Tsakiya da Arewacin Afrika, tamkar yadda ake yi, a yankin na Turai.

Na hudu, Amirka za ta Kaddamar da wata kammalallar Manufar Hadin Gwiwar
Harkokin Kasuwanci da Zuba Jarurruka, a Gabas ta Tsakiya da Arewacin Afrika.
In banda sayar da mai, daukacin wannan yankin, mai yawan jama’a fiye da miliyan
400, yana kashe yawan kudaden ta tamkar Kasar Switzerland ke kashewa, wajen
sayo kayayyaki daga waje. Za mu hada hannu da Kungiyar Kasashen Turai, EU,
don wanzar da Karin harkokin ciniki, da cin gajiyar yarjejeniyoyin da ake da su, na
inganta hadin kan yankuna, da kasuwannin Kasashen Amirka da Turai, da bude
Kofofin wadansu Kasashen da suka samu galabar canje-canje da rangwanta
harkokin ciniki, da su Kulla yarjejeniyar harkokin kasuwanci, a yankin. Kamar
kuma yadda Kungiyar EU, ke tallafa wa canje-canje a Kasashen Turai, haka
wannan tunanin yake, na Kawatawa da bunKasa tattalin arzikin da zai kawo canje-
canjen, a Gabas ta Tsakiya da Arewacin Afrika.

Har ila yau, wadata na bukatar da kece rainin duk wani abinda zai kawo cikas ga ci
gaba, irin cin hanci da rashawar magabatan dake sace kudaden jama’arsu, da
gutsuri-tsoman harkokin ofisoshin gwamnati dake dakushe harkokin kasuwanci, da
abokan cinikayyar dake yalwata dukiya ga wata kabila ko jinsi. Za mu taimaka wa
gwamnatocin, wajen ganin sun cimma bukatun Kasashen duniya, da KoKarin kawar
da cin hanci da rashawa, ta hanyar hada hannu da wakilan majalisun dake kawo
canje-canjen da masu fafitikar dake amfani da na’urorin fasaha, wajen inganta
kamanta gaskiya da dora nauyin nuna gaskiyar kashe kudaden jama’a, a wuyan
gwamnati.

Siyasa da ‘Yancin Dan Adam da Canje-canjen Tattalin Arziki

Bari in Kare wannan jawabin, da yin Korafi game da wani gagarumin abinda za mu
fuskanta, a yanin da abinda ya shafi neman zaman lafiya.

Shekaru, da dama, rikice-rikice tsakanin Kasar Israeli da Larbawa, ya haifar da
rashin jittuwa, a yankin. Ga Kasar Israeli, kullum a tsorace take cewa za hallaka
‘ya’yanta, a motar safa, ko wani makami, mai linzamin da za a harbo, zuwa
gidajensu, kazalika, da ciwon sanin cewa ana koya wa sauran ‘ya’yansu, dake
yankin, yadda za su nuna ma su rashin Kauna. Su kuma Falasdinawa, babu abinda
suka sani, sai bakar wahalar wulakancin yi ma su kaka-gida, da yadda suke zaune,
a Kasar da ba ta su ba. Bugu da Kari, wannan tashin hankali na wargaza yankin
Gabas ta Tsakiya, inda yake haifar da rashin shirin dake haifar da rashin tsaro da
wadata da kuma taimako, ga talaka.



Yau, shekaru biyu ke nan, da gwamnatina ke hada hannu da sauran bangarorin da
kuma Kasashen duniya, don kawo Karshen wannan tashin hankali, da farfado da
ayyukan da gwamnatin da suka shude suka yi, shekaru da dama. Har yanzu kuma
hakKarmu ba ta cimma ruwa ba. Har yanzu Kasar Isracl na mamaye Kasar
Falasdinawa. Su kuma Falasdinawa sun Ki zama a tantauna da su. Duniya na
kallon wannan tashin hankalin, da ya tsayar da komai cik, babu abinda yake
kawowa, sai koma-baya. Hakika, akwai wadanda ke bayar da hujjar cewa, duk irin
canje-canjen da ake samu a yankin da kuma rashin sanin madafa, har yanzu
alamurra sun kasa motsawa.

Ni ban amince da wannan ba. A lokacin da jama’ar Gabas ta Tsakiya da Arewacin
Afrika ke juyayin irin abubuwan dake damunsu, a da, akwai bukatar da za a
hanzarta nemo abinda zai kawo Karshen wannan tashin hankali da kuma warware
dukan Korafe-Korafen da ake yi, fiye da da. Wannan kuma shine gaskiyar abinda
ke tare da bangarorin da abin ya shafa.

Duk KoKarin da Falasdinawa suka yi, na haramta Kasar Israel sai ya ci tura.
Alamomin Kaurace wa Kasar Israel, a Majalisar Dinkin Duniya, a cikin watan
Satumba, ba za su KirKiro da wata ‘yantacciyar Kasa ba. Shugaban Falasdinawa ba
za su samu zaman lafiya da wadata ba, muddin Kungiyar Hamas ta ci gaba da
ta’addanci da bijirewa. Kuma Falasdinawa ba za su taba samun ‘yanci ba, idan
suka ci gaba da neman tarwatsa Kasar Israel.

Ita kuma Kasar Israel tana da wata KwakKwarar dangantaka da mutunta juna, a
tarthinu. Babu kuma wani abinda zai karya lagon harkokin tsaronmu, na kare
Kasar Israel. Kuma za Kalubalanci duk wani KoKarin da za a yi, na tozarta ta, ko
ware ta, a duniya. Amma, musamman, saboda irin dangantakar dake tsakaninmu,
yana da muhimmanci da mu bayyana gaskiya, don al’amarin ba zai ci gaba da
dorewa, kuma ita kanta Kasar Israel, dole, ta yunKura, don aiwatar da zaman
lafiya, mai dorewa.

Gaskiyar al’amarin shine, Falasdinawa, da dama, na zauna a yammacin Kogin
Jordan. Da wuya, fasahar zamani ta bar Kasar Israel ta kare kanta. Yankin dake
samun wata gagarumar bunKasa, na iya yalwatar da miliyoyin mutane, a wurin, ba
wai shugaba daya ko biyu ba, dole, a san cewa ana iya samar da zaman lafiya.
Kasashen duniya sun gaji da wannan al’amarin, da ya Ki ci, ya Ki cinyewa.
Tunanin Yahudawa da kafaffar Kasar demokradiyya ba za su biya bukatun wannan
kaka-gidan, na har abada ba.

Yanzu, kacokam, ya rage wa jama’ar Israel da Falasdinawa da su yi wani abu.
Babu wanda ya isa ya tilasta ma su zaman lafiya, ba kuma Amirka ba, babu wanda
ya isa. Amma, duk wani jinkirin da ba zai gushe ba, ba zai kawar da wannan



matsalar ba. Abinda Kasar Amirka da sauran Kasashen duniya za su iya, shine, su
fito, baro-baro, su fadi abinda koya ya sani, game da zaman lafiya, mai dorewa, da
ya shafi Kasashen jama’ar biyu, na cewa Kasar Israel, ta Yahudawa ce, kuma wurin
zaman Yahudu ne, Falasdinu kuma mazaunain Falasdinawa ne, yadda kowace jiha
za ta ci gashin kanta, da mutunta juna da kuma zaman lafiya.

Duk da yake, dole, sai an sasanta wannan rikicin, tushen sasantawar sauki gare ta,
a san ina ne Falasdinu, a kuma kubuto Kasar Israel. Amirka ta yi imanin cewa,
sasantawar za ta fito da Kasashe biyu, da kuma kan iyakoki, na dindindin, da za su
hade Falasdinu da Israel da Jordan da kuma Masar, kazalika da iyakoki na
dindindin, tsakanin Israel da Falasdinu. Mun yi imanin wadannan kan iyakokin na
Israel da Falasdinu, za su koma ne, daidai da wadanda ake da su, a 1967, a kuma yi
musayar abubuwan da aka amincewa, domin sama da tabbatattun kan iyakokin
Kasashen biyu. Dole jama’ar Falasdinu su samu ‘yancin mulkar kansu, su kuma ci
gashin kansu, da “yancin cikakkar Kasar su.

Dangane da harkokin tsawo kuwa, kowace Kasa na da ikon da za ta kare kanta,
kuma, dole, Kasar Israel ta kare kanta, da kanta, ga duk wanda zai tayar ma ta da
hankali. Dole, a samar da wata madogara, da bunKasa isassun hanyoyin magance
barkowar ‘yan ta’addda, da hana yin amfani da makamai, barkatai, da kuma
wadata Kwararan harkokin tsaro, a kan iyakokin. Haka kuma, za a tsara yadda za a
janye sojojin Kasar Israel, bisa ga tunanin irin yadda Kasar Falasdinu za ta gudanar
da harkokin tsaronta, da kuma kiyaye yankin da ba za a girke makami da sojoji ba.
Dole kuma a amince game da lokacin da za a gudanar da wannan rabe-rabe, da
kuma wadansu Kwararan tsare-tsaren harkokin tsaro.

Wadannan hujjojin ne, kadai, za su shimfida matakin sasantawa. Falasdinawa za
su san daidai iyakar Kasarsu; su kuma Yahudawa su san irin yadda za su aiwatar
da harkokin tsaron da suka dame su. Ina sane cewa irin wadannan matakan, ba za
su warware rikicin ba, domin akwai wadansu manyan miyagun matsalolin da za a
yi fama da su, kamar makomar Birnin Jerusalem, da makomar ‘yan gudun hijirar
Falasdinawa. Amma, wajen samun ci gaban kafa kan iyakokin da kuma harkokin
tsaro, adalci da gaskiya ne, kadai, za su shimfida harsashin warware wadannan
al’amurra biyu, kuma sai Yahudawan da Falasdinawa, sun mutunta duk wani
yunKurin juna.

Don haka, yanzu, bari in bayyana cewa, tunda an gano irin bukatun da tantaunawar
ke da su, dangane da al’amurran kan iyakoki da kuma tsaro, ba ana nufin za a sa su
zaunawa tantaunawar ba, cikin ruwan sanyi. Sanarwar da aka bayar, kwanan nan,
musamman game da yarjejeniyar da aka Kulla tsakanin Kungiyoyin Fatah da
Hamas, sun tayar da wata fitinar, game da hallaci Kasar ta Israel, dangane da cewa,
wa zai zauna sasantawar da wanda ba ya Kaunar ganinsa, a doron Kasa? Kuma, a



cikin makonni da watanni, masu zuwa, shugabannin Falasdinawa sai sun bayar da
wannan KwaKKwarar amsar wannan tambayar. A halin yanzu, Amirka, da
abokanmu, hudu, da kuma Kasashen Larabawa, na bukatar da su ci gaba da duk
wani KoKarin da za su yi, na magance wannan ja-in-jar.

Na hango wannan al’amarin na da wuya. Akwai rashin yarda da mugun nufin da
aka gadar wa ‘yan baya, kuma a wani lokacin, al’amarin ya kan yi Kamari. Amma,
na yi imanin cewa, mafi yawan jama’ar Isracl da Falasdinu, na begen ganin
tabbatar irin abubuwan da suke bukata so, maimakon al’amarin da ya rutsa da su.
Muna tunanin irin abin dake cikin zuciyar Bayahuden da Kungiyar Hamas ta kashe
wa da, wanda ya taimaka wajen hada Kungiyar da ta hada kan Yahudawa da
Falasdinawan da suka yi rashin wadanda suke Kauna. Bayahuden nan ya ce, “na
fara gane cewa, madogarata, daya, ta samun ci gaba, ita ce in fahimci inda wannan
rikicin ya dosa.” Muna kuma hasashen irin abinda Bafalasdinen da makamai, masu
linzamin da Israel ta harbo daga Gaza, suka kashe wa ‘ya’ya mata, biyu. “Ina da
‘yancin da zan fusata,” in ji shi. “Mutane, da dama, suna san in nuna baKar gaba.
Amsata gare su, ita ce, ba zan yi gabar ba. Mu kyautata zato,” in ji shi, “don ganin
abinda gobe za ta bayar.”

Wannan zabin ya zama dole, ba a rikicin Yahudawa da Falasdinawa, kadai ba, har
ma a daukacin yankin, domin wani zabi ne, tsakanin kyautata zato da bakar gaba;
ko tsakanin irin Kangin da aka shiga, a da, da kuma abinda gobe za ta bayar. Zabi
ne, wanda shugbanni da jama’a za su yi, dole, kuma zabi ne da zai bayyana
makomar yankin da wayewar kan duniya ta faro, kuma inda rikici ya yi katutu.

Duk wata Kalubalar da ke kwance, akwai dalilai, da dama, da za a samu galaba. A
Kasar Masar, mun ga irin KoKarin da matasa suka yi, wanda ya kai su ga yin bore.
A Syria, mun ga in jaruntakar wadanda suka fuskanci harbin harsasai, lokacin da
suke kirarin “zaman lafiya, zaman lafiya.” A Birnin Benghazi, birnin da aka
rugurguza, mun ga dandalin da jama’a suka yi murnar samun ‘yanci da walwalar
da ba su taba gani ba. A daukacin yankin, wannan ‘yancin, da ba mu dauka, a
bakin komai ba, ya kawo mana farin ciki, ga wadanda suka sadakar wa baKin
mulki.

Ga jama’ar Amirka kuwa, wannan tashin hankalin, a yankin, ba zai kwanta ba,
domin an san daukacin wadanda ke ingiza yinsa. Kasarmu an gina ta ne, ta hanyar
yi wa daula tawaye. Jama’armu sun yi yade-yaden basasar da yalwata walwala da
mutuncin wadanda aka bautar. Kuma da ban tsaya, a gabanku, yau ba, idan da
magabatanmu ba su tayar da Kayar baya ba, don zama wata hanyar Kara daidaita
hadin kanmu, da kasa mu cikin Kungiyoyi da ingiza mu wajen yin zanga-zangar
lumana, tare don tabbatar da abinda ya sa muka samu Kasarmu, wadda ke cewa,
“Gaskiya ce hujjar da ta sa aka halicci kowane mutum daidai da dan uwansa.”



Dole, wadannan kalmomin su yi ma na jagoran irin canjin da ya canja fasalin
Gabas ta Tsakiya da Arewacin Afrika, kuma kalmomin dake ce ma na, akwai ranar
da baKin mulki zai rushe, kuma kowane namiji da mace, za su samu wata
Kasaitaciyyar walwala da ‘yanci.

Al’amarin ba sauKi gare shi ba. Babu wata kwana-kwana da za a yi, wajen samun
ci gaba, kuma bayan wuya sai dadi. Amma, ba a KirKiro da Amirka ba, sai don irin
tunanin jama’arta, na yadda za su shugabanci kawunansu. Kuma yanzu, ba mu da
wata shakka, da dagewa, a gefen wadanda ke neman ‘yancinsu, bayan sun san
cewa, nasararsu za ta kawo wani yanayin Karin zaman lafiya, da kwanciyar hankali
da kuma adalci.

Ina yi wa kowa godiya. (aka rude da tafi) Na gode.

